
ТАҚРИЗИ 
муқарризи расмӣ ба диссертатсияи докторанти фалсафа (PhD) 
Сайдализода Орзу Илҳом дар мавзуи «Субъекти махсуси ҷиноят» барои 
дарёфти дараҷаи илмии доктори фалсафа (PhD), доктор аз рӯйи ихтисоси 
бООЗОЗОО-Фаъолияти ҳифзи ҳуқуқ (60030301-Ҳукуқи ҷиноятӣ ва 
криминология; ҳукуқи иҷрои ҷазои ҷиноятӣ) пешниҳод шудааст.

Мутобиқати мавзуъ ва муҳтавои диссертатсия ба шиносномаи 

ихтисоси илмӣ. Мавзуи таҳқиқоти диссертатсионии мазкур, нақша, 

мазмуни таҳқиқот ва хулосаҳои дар доираи таҳқиқот манзуршуда ба 

ихтисоси бООЗОЗОО-Фаъолияти ҳифзи ҳуқуқ (60030301-Ҳуқуқи ҷиноятӣ ва 

криминология; ҳуқуқи иҷрои ҷазои ҷиноятӣ), ки аз рӯйи он ба шурои 

диссертатсионӣ мувофиқи фармоиши Комиссияи олии аттестатсионии 

назди Президента Ҷумхурии Точикистон аз 7 январи соли 2022, таҳти 

№15/шд, ҳуқуқи қабули диссертатсияҳо барои ҳимоя до да шудааст, 

мутобиқ мебошад.

Мубрамии мавзуи таҳқиқ. Равандҳои сиёсию иҷтимоии замони 

муосир аз ҷиҳати мазмуну моҳият ва хусусиятҳои амалишавии худ бо 

пуртазодию пешгӯйинашавандагӣ фарқ мекунанд. Ин аст, ки муҳити 

иҷтимоӣ дар аксар маврид вобаста ба пешгирии онҳо эҳсоси 

худнигохдориро истифода бурда наметавонад.

Таҳлили равандҳои сиёсии ҷаҳони муосир нишон медиҳанд, ки 

хусусияти ҷалби ҳарчи бештари субъектон ба онҳо аз шакли оммавӣ ба 

шакли фардӣ гузашта истодааст. Яъне, қувваҳои манфиатдор усули 

таъсиррасонии фардӣ ва алоҳидаро ба шахсиятҳо пеш гирифта, дар ин 

раванд кӯшиш менамоянд, ки ҳарчи бештар аз шахсиятҳои дорои 

хислатҳои маргиналии ба муҳити иҷтимоӣ пурра ворид нашуда ва аз 

ҷавонони камтаҷриба истифода баранд.

Айни замон Ҷумҳурии Тоҷикистон марҳалаи ташаккул ва рушди 

давлати демократии ҳуқуқбунёдро аз cap гузаронида истода дар он ҳуқуқу 

озодиҳои инсон ва шаҳрванд эҳтиром, риоя ва ҳифз карда мешавад, вале бо 

рушди муносибатҳои ҷамъиятӣ зуҳуротҳои ҷиноятӣ афзуда, боиси пайдо 

шудани навъҳои нави ҷиноятҳо ва шаклҳои нави содиршавии онҳо гардид.

Дар самти мубориза бо ҷинояткорӣ қонуни ҷиноятӣ нақши муҳим 

дорад. Дар байни масъалаҳои муҳиме, ки диққати ҷиддиро тақозо 

мекунанд, проблемаҳои субъекти ҷиноят мебошанд. Ба назар чунин 

мерасад, ки ҳамаҷониба омӯхтани онҳо зарур аст\ зеро маҳз илми ҳуқуқи 
ҷиноятӣ бояд барои мақомоти тафтишотӣ ва судӣ барои ҳалли мушкилоте, 
ки ҳангоми таснифи ҷиноятҳои содиркардаи ин гуна субъектҳо ба миён 
меоянд, тавсияҳои умумӣ таҳия намояд.

Бояд гуфт, ки дар айни замон ба масъалаи субъекти махсуси ҷиноят, 

махсусан дар қонунгузории ҷиноии Ҷумҳурии Тоҷикистон аҳаммияти 

зарурӣ дода нашудааст. Дар қонунгузории ҷиноятии шӯравй ба мавзуи 

субъекти махсус бештар диққат дода шудааст. Ин масъаларо олимони 

ҳуқуқшинос ба монанди: Г.Н. Борзенков, Н.П. Грабовская, П. Дагел, В.Н. 
Кудрявсев, Н. Кузнесова, Н. Лейкина, Р.И.Михеев, А.С. Михлин, А.В. 
Наумов, Б. Орлов, Р. Оримбоев, В. Павлов, А. Пионтковский, Ш.С. 

Рашковская, С.А. Семёнов, А.Н. Тренин, В.В. Устименко мавриди таҳқиқи 

илмй қарор додаанд.

Баъди ба даст овардани Истиқлолияти давлатӣ пахдуҳои алоҳидаи 

падидаи мазкур ҷониби муҳаққиқони ватанӣ таҳқиқ гардидааст. Лекин то 

ҳанӯз таҳқиқоти мукамали илмӣ анҷом дода нашудааст.

Аҳаммияти мавзуи илмии мазкур дар он аст, ки дар натиҷаи таҳқиқот 

бисёре аз паҳлуҳои падидаи субъекти махсуси ҷиноят дар назария, 

қонунгузорӣ ва амалияи ҳуқуқи ҷиноятӣ равшан гардидааст. Бинобар ин, 

кори диссертатсионии мазкур нахустин таҳқиқоти комплексӣ дар илми 

ватанӣ ба ҳисоб рафта, мубрам мебошад.

Дараҷаи навгонии натиҷаҳо дар диссертатсия ва нуқтаҳои илмие, ки 

ба ҳимоя пешниҳод мешаванд. Навгонии илмии таҳқиқот дар он ифода 

мегардад, ки бори аввал дар таърихи қонунгузории ҷиноятии Ҷумҳурии 

Тоҷикистон дар он масоили ҷавобгарии ҷиноятии субъекта махсуси ҷиноят 

мавриди таҳқиқ гирифтааст.

Саҳми муаллиф дар он ифода мегардад, ки дар таҳқиқот аломатҳои 

асосии таркиби ҷиноятҳое, ки аз тарафи субъектони махсус содир 

мешаванд, таърихи қонунгузорӣ дар боран муқаррар намудани ҷавобгарии 

ҷиноятӣ барои чунин кирдорҳо, ки аз тарафи субъектони махсус содир 

мешаванд, мавриди таҳлил қарор гирфифтааст.

Навгониҳои рисолаи мазкур бештар дар нуқтаҳои ба ҳимоя 

пешниҳодшуда оварда шудаанд. Масалан, пешниҳоди муаллиф дар 

мавриди «Субъекта махсуси ҷиноят падидаи нав набуда, сарчашмаи худро, 

ҳанӯз, аз низомҳои таърихӣ-ҳуқуқии Тоҷикистон мегирад. Заминаҳои 

нахустини меъёрӣ-ҳуқуқии институти мазкур, ҳанӯз, ҳазорсолаҳо пеш дар 

сарчашмаҳои низоми ҳуқуқии зардуштӣ ва мусулмонй ба назар мерасид. 

Инкишофи андешаҳо оид ба субъекти махсуси ҷиноят панҷ марҳилаи 

таърихиро аз cap гузаронидааст: а) давраи зардуштй; б) давраи мусулмонй; 

в) давраи тоинқилобӣ (вақте ки Осиёи Миёна дар тобеи Россиян подшоҳӣ 

қарор дошт); г) давраи ҳокимияти шӯравӣ; ғ) давраи соҳибистиқлолӣ 

(саҳифаҳои 14 ва 15 диссертатсия)., ки ҷолиби диққат мебошад».

Асоснокӣ ва эътимоднокии хулосаю тавсияҳои дар диссертатсия 

ифодаёфта. Натиҷаи таҳқиқоти диссертатсионии мазкур нишон дод, ки 

нуқтаҳои илмии рисола, хулосаҳои муаллиф, ки ба таври амиқ дар ҳар як 

зербоб пешниҳод гардидаанд асоснок буда, мустақилона омода гардидани 

таҳқиқоти диссертатсиониро нишон медиҳанд. Муҳимтарин нуқтаҳои 

рисола аз ҷониби муаллиф дар шакли 14 мақолаҳои илмӣ, маърузаҳо дар 
конференсияҳои илмӣ-амалии сатҳи ҷумҳуриявй ва байналмилалӣ пешкаш 

гардидааст.

Диссертант таклиф, пешниҳод, хулоса ва натиҷаҳои худро бо нуқтаи 

назари олимон, натиҷаи назарсанҷӣ ва оморҳои расмӣ асоснок намудааст. 

Ҳамчунин, эътимоднокии натиҷаҳои таҳқиқоти диссерататсионӣ ба он 

собит мегарданд, ки онҳо дар асоси таҳлили Конститутсияи Ҷумҳурии 

Тоҷикистон, Кодексы ҷиноятии Ҷумҳурии Тоҷикистон ва дигар санадҳои 

меъёрии ҳуқуқии соҳа ба даст омадаанд.

Ҳаҷм ва сохтори диссертатсия. Диссертатсияи докторанты фалсафа 

(PhD) Сайдализода Орзу Илҳом дар мавзуи «Субъекты махсуси ҷиноят» 

барои дарёфти дараҷаи илмии доктори фалсафа (PhD), доктор аз рӯйи 

ихтисоси бООЗОЗОО-Фаъолияти ҳифзи ҳуқуқ (60030301-Ҳуқуқи ҷиноятӣ ва 

криминология; ҳуқуқи иҷрои ҷазои ҷиноятӣ) аз номгӯйи ихтисораҳо, 

муқаддима, се боб, ҳашт зербоб, хулоса, тавсияҳо ва номгӯйи адабиёт 

(маъхазҳо) иборат мебошад. Ҳаҷми умумии рисола 188 саҳифаро ташкил 
медиҳад,

Дар муқаддима аҳаммияти мавзуи таҳқиқ асоснок шуда, ҳадафу 

вазифаҳо, объекту предмеди таҳқиқ, навгониҳои илмӣ, аҳаммияти амалии 

натиҷаҳои бадастовардашуда, муайян шудаанд.

Боби якуми диссертатсия «Мафҳум ва моҳияти субъекти ҷиноят» ном 

дошта, аз ду зербоб иборат мебошад, ки муаллиф дар ин зимн мафҳуми 

субъекти ҷиноят ва робитаи онро бо дигар унсурҳои таркиби ҷиноят 

мавриди таҳлилу баррасӣ қарор додааст.

Муаллиф субъекти ҷиноятро мавриди таҳлилу баррасӣ қарор дода 

пешниҳод намудааст: «Дар қисми 3 моддаи 22 КҶ ҶТ мафҳуми субъекти 

ҷиноят ба чунин шакл ворид карда шавад: «Субъекти ҷиноят - шахси 

ҷиноятсодирнамудае мебошад, ки ба яке аз объектҳои муқаррарнамудаи 

Қисми махсуси Кодекси мазкур таҷовуз намуда, мутобиқи тартиби 

муқаррарнамудаи Кодекс дар вақти содир намудани ҷиноят дорои 

аломатҳои зерин мебошад: шахси ҷисмонӣ, мукаллафӣ, расидан ба синни 

ҷавобгарии ҷиноятӣ», ки қобили дастгирӣ аст.
Диссертант дар боби дуюми диссертатсия, ки ба «Таърихи пайдоиш, 

мафҳум ва намудҳои субъекти махсуси ҷиноят» бахшида шудааст, таърихи 
пайдоиш ва инкишофи субъекти махсуси ҷиноят, мафҳум ва моҳияти 

субъекти махсуси ҷиноят ва таснифи аломатҳои субъекти махсуси ҷиноятро 

мавриди таҳлилу баррасӣ қарор додааст. Бояд зикр кард, ки боби дуюми 
диссертатсия аз се зербоб иборат мебошад.

Муаллиф зимни тахдили боби дугами рисолаи илмй ба хулосае меояд, ки 

дар ҳуқуқи мусулмонӣ кирдорҳои зиёде ҳамчун ҷиноят эътироф мешаванд, ки 

дорой аломатҳои субъекта махсус мебошанд. Яке аз махсусията низоми ҳуқуқи 

мусулмонй оид ба субъекта махсуси ҷиноят дар он аст, ки баъзе аз кирдорҳои 

ҷиноятие, ки дар ҳуқуқи мусулмонй дорой аломати субъекта махсус мебошанд, 

онҳо дар қонунгузории ҷиноятии имрӯза субъекты махсус ба ҳисоб намераванд, 

мисли қасос ва г.

Боби сеюми рисолаи илмй, ки «Ҷавобгарии ҷиноятии субъекта 

махсуси ҷиноят» ном дорад, дорой се зербоб мебошад. Муаллиф дар ин боб 
масъалаҳои ҷавобгарии ҷиноятии субъекти махсусро мутобиқи 

қонунгузории амалкунандаи Ҷумҳурии Тоҷикистон, ҷавобгарӣ барои 
шарикӣ дар ҷиноятҳои дорой субъекта махсус, ҷавобгарии ҷиноятии 
субъекти махсус мутобиқи қонунгузории давлатҳои пасошуравӣ мавриди 

таҳлилу баррасии амиқ қарор дода, ба хулоса омадааст, ки қонунгузории 

ҷиноятии Тоҷикистон масъалаи ҷавобгарии субъекти махсуси ҷиноятро 

дар баробари дигар кишварҳои аъзои пасошӯравӣ ба таври шабеҳ танзим 
кардааст.

Хулоса аз 6 банд иборат буда, дар он натиҷаҳои асосии таҳқиқи илмй 

ҷамъбаст гардидаанд.

Аҳаммияти илмй, амалӣ, иқтисодӣ ва иҷтимоии диссертатсия.

Аҳаммияти назариявӣ ва амалии таҳқиқот аз он иборат аст, ки 

натиҷаҳои он мумкин аст дар фаъолияти қонунгузорй оид ба такмили 

қонунгузории амалкунандаи ҷиноятй дар фаъолияти мақомоти тафтишотй 

ва судӣ бо мақсади халли мушкилиҳое, ки ҳангоми татбиқи меъёри 

муқарраркунандаи ҷавобгарӣ барои ҷиноятҳои аз ҷониби субъектони 

махсус содиршаванда ба миён меоянд. Ғайр аз ин, маводҳои таҳқиқот 

ҳангоми таълимии фанҳои тахассусӣ, аз қабили «Ҳуқуқи ҷиноятӣ», 

«Ҳуқуқи иҷрои ҷазои ҷиноятӣ» ва «Криминология», ҳамзамон барои 

гузаронидани маҳфилҳои илмӣ, конференсияҳои ҷумҳуриявӣ ва 

байналмилалӣ, мизҳои мудаввари илмӣ ва корҳоӣ амалй натиҷабахш 

хоҳанд буд.

Нашри натиҷаҳои таҳқиқ аз руйи диссертатсия. Вобаста ба муҳтавои 

диссертант 14 мақолаи илмӣ, аз ҷумла 8 мақолаи илмӣ дар маҷаллаҳои 

тақризшавандаи Комиссиям олии аттестатсионии назди Президента ҶТ ва 

6 мақолаи илмӣ дар нашрияҳои ватанӣ ва хориҷӣ ба нашр расонида 
шудаанд.

Шумораи маводи чопшуда ба банди 35 Тартиби додани дараҷаҳои 

илмӣ, ки бо қарори Ҳукумати Ҷумхурии Тоҷикистон аз 30 июни соли 2021, 

№267 (бо тағйиру иловаҳо аз 26 июли соли 2023, №295) тасдиқ шудааст, 

мувофиқ мебошад.

Мутобиқати барасмиятдадории диссертатсия ба талаботи Комиссия. 

Рисолаи илмии докторанти фалсафа (PhD) Сайдализода Орзу Илҳом дар 

мдвзуи «Субъекта махсуси ҷиноят» барои дарёфти дараҷаи илмии доктори 

фалсафа (PhD), доктор аз рӯйи ихтисоси бООЗОЗОО-Фаъолияти ҳифзи ҳуқуқ 

(60030301-Ҳуқуқи ҷиноятӣ ва криминология; ҳуқуқи иҷрои ҷазои ҷиноятӣ) 

кори илмии анҷомрасида буда, аз тарафи диссертант мустақилона 
навишта шуда, дорой ягонагии дохилӣ мебошад.

Бояд зикр кард, ки рисолаи илмӣ ба талаботи бандҳои 31 ва 33 Тартиби 

додани дараҷаҳои илмӣ, ки бо қарори Ҳукумати Ҷумҳурии Тоҷикистон аз 

30 июни соли 2021, таҳти № 267 тасдиқ шудааст, мутобиқат мекунад.

Натиҷа ва нуқтахои илмии ба ҳимоя пешниҳодшуда метавонанд дар 

назарияи ҳуқуқи ҷиноятӣ, такмили қонунгузорӣ ва раванди таълим дар 

муассисаҳои таҳсилоти олии ҳуқушиносӣ ба таври васеъ истифода шаванд, 

ки онҳо саҳми шахсии докторантро нишон медиҳанд.

Афтореферат, ки аз диссертатсия бармеояд, ба талаботи Тартиби 

додани дараҷаҳои илмӣ, ки бо қарори Ҳукумати Ҷумҳурии Тоҷикистон аз 

30 июни соли 2021, таҳти № 267 тасдиқ шудааст, ҷавобгӯ мебошад.

Бо вуҷуди баҳои мусбате, ки дар тақриз баён гардид, дар рисолаи 

мазкур баъзе камбудиҳо, ҳолатҳои баҳсталаб, ғалатҳои оморӣ, имлоӣ, 

грамматикй ҷой доранд, ки дар байни онҳо ҳолатҳои зеринро метавон ҷудо 

намуд:

1. Дар пешниҳоди 3 (Тавсияҳои амалӣ) муаллиф пешниҳод менамояд, 

ки «Дар қ. 3 м. 22 КҶ ҶТ мафҳуми субъекти махсуси ҷиноят дар шакли зерин 

илова карда шавад: «Субъекти махсуси ҷиноят шахсе эътироф мегардад, ки 

илова бар аломатҳои ҳатмии дар моддаи 22 ҳамин Кодекс пешбинишуда, 

инчунин дорой аломатҳои иловагии бевосита дар қонуни ҷиноятӣ 

муқарраргардида ё мантиқан аз моҳияти ҳуқуқии таркиби мушаххаси 

ҷиноят бармеомада мебошад». Вале аз нуқтаи назари мо мавҷуд будани 

мафҳуми субъекти махсуси ҷиноят дар КҶ ҶТ ягон аҳаммияти илмӣ ва 

амалӣ надорад.

Бинобар ин, аз таҳқиқгар хоҳиш карда мешавад, ки мавқеи худро 

вобаста ба мафҳуми мазкур дар рафти ҳимояи рисола мушаххас намояд.

. 2. Дар пешниҳоди 6 (Тавсияҳои амалӣ) муаллиф пешниҳод менамояд, 

ки «Дар м.м. 23, 24 КҶ ҶТ дар хусуси синну сол ва мукаллафию 

номукаллафӣ сухан меравад, вале оид ба аломати якум - шахси воқей дар 

ягон меъёри алоҳида дақиқ гуфта нашудааст.

Бинобар ин, пешниҳод мегардад, ки ба масъалаи шахси воқей як 

моддаи алоҳида ҷудо карда шавад. Дар моддаи мазкур метавон 

махсусиятҳои шахси воқеиро зикр намуд, ки чи гуна ашхос шахси воқеӣ 

буда, дар кадом ҳолат шахси воқеӣ субъект ба ҳисоб меравад». Вале аз 

нуқтаи назари мо ҳолати мазкур баҳснок буда, аз рисоланавис пурсида 

мешавад, ки ба масъалаи мазкур равшанй андозад.

Эродҳо ва камбудиҳои зикршуда, дар маҷмуъ, аҳаммияти назариявӣ 

ва амалии диссертатсияи мазкурро коста намекунанд ва ба муҳтавои кор 

таъсири манфии зиёд намерасонанд.

Дар маҷмуъ, диссертатсияи Сайдализода Орзу Илҳом дар мавзуи 

«Субъекти махсуси ҷиноят», ки барои дарёфти дараҷаи илмии доктори 

фалсафа (PhD), доктор аз рӯйи ихтисоси бПОЗОЗОО-Фаъолияти ҳифзи ҳуқуқ 

(6В030301-Ҳуқуқи ҷиноятӣ ва криминология; ҳуқуқи иҷрои ҷазои ҷиноятӣ) 

пешниҳод гардидааст, дар сатҳи баланди илмӣ ба анҷом расида, ба 

талаботҳои бандҳои 31, 33, 34 ва 35 Тартиби додани дараҷаҳои илмӣ, ки бо 

қарори Ҳукумати Ҷумҳурии Тоҷикистон аз 30 июни соли 2021, таҳти № 267 

тасдиқ шудааст, мувофиқ буда, > муаллифи он сазовори дараҷаи илмии 

доктори фалсафа (PhD), доктор аз рӯйи ихтисоси номбаршуда мебошад.

Муқарризи расмӣ:
номзади илмҳои ҳуқуқшиносӣ,
и.в. дотсенти кафедраи ҳуқуқи тиҷоратӣ
ва зиддикоррупсионии Донишгоҳи ‘ ,
давлатии тиҷорати Т оҷикистон t /V г Г айратов Т.М.

Суроға: Ҷумҳурии Тоҷикистон,
ш. Душанбе, н. Сино, кӯчаи Испечак,
хонаи 15/6, ҳуҷраи 33
Тел: (+992) 933-37-41-37
E-mail: timursho.gay rato v@mail.ru

Имзои Гайратов T.M.,-po тасдиқ мекунам:
Сардори шуъбаи кадрҳо ва кор^^^^^К^^Г /
Донишгоҳи давлатии тиҷорати Тс ПирзодаС.С.

Суроға: Донишгоҳи

Душанбе, кӯчаи Деҳотӣ 1/2)
Телефон: (+992 37) 234-83-46
E-mail: mail@ddtt.tj

« » fliux/k/ 2025 с

